
　興起文風時稱其治教两盡云

國朝金雍錢塘人由賢良方正舉洪武七年來

　知縣事慱學多才政有惠愛時兵燹之後邑

　里蕭條能修舉廢墜勸課農桑民頼以甦

　芮翀郾城人由進士歷知崑山墊江金壇三

　縣擢監察御史宣徳𥘉攺知縣事忠厚㢘平

　有古循吏風

　潘瑄洛陽人由進士天順七年任知縣有徳

　量不施鞭朴而事集後擢監察御史

